Nafarroako Parlamentuko Osasun Batzordeak, 2018ko urriaren 2an egindako bileran, honako erabaki hau onetsi zuen: “Erabakia. Horren bidez, Osasun Departamentua premiatzen da gaueko txandako langileen lan baldintzak aldatzeko negoziazioa has dezan”.
Legebiltzarreko Erregelamenduko 114. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agintzen dut. Hona testua:
“Nafarroako Parlamentuak Nafarroako Gobernua premiatzen du Osasun Departamentuak hasi beharreko negoziazioak has ditzan mahai sektorialean, gauetako txandan lan egiten duten pertsonen lan baldintzak hobetu daitezen, kontuan hartuta txanda horrek horien osasunean dauzkan ondorio negatiboak eta beste autonomia erkidego batzuetan hartutako erabakiekin bat etorriz.
Horrenbestez:
– Epe zuhur batean aipatutako txanda kentzeko aukera eta komenigarritasuna aztertuko du, bai eta erabaki horrek eragingo lituzkeen antolakuntza-neurriak ere.
– Halaber, prozeduratik at dauden eta zerbitzuaren beharren arabera anitzak diren “lanaldi bereziak” aztertuko ditu bere osotasunean, zuzentzaile ezberdinak aplikatzen baitzaizkie, eta horiek konparaziozko bidegabekeriak ekartzen baitituzte ordu- eta ekonomia-konpentsazioetan.
Kasuko akordioak lortzen direnean, horien berri emanen zaio funtzio publikoko mahai orokorrari”.

